
Satoe kadjadian jang loear biasa tertampak dalem taon 1911. Sasoedahnja gerakan Revolution dimoelahi di Wuchang, ampir samoea anggota dari kaoem kaloearga bangsawan dari bangsa Boan dan ambtenaarnja, merasa djeri jang itoe Revolution aken bermaksoed merampas harta bandanja, taro semoea barang mas, perak dan laen-laen barang berharga dalem berbagi-bagi bank
asing. Marika ada sanget senang boeat tida dapet renten apa-apa sabagitoe djaoe bangsa asing trima marika poenja deposito. Koetika balatentara Boan telah dikalahken oleh balatentara Revolution di Wu-han, bank asing dan Legation Quarter di Peking trima deposito dari mas, perak dan laen-laen barang berharga dalem djoembla jang tida kahitoeng dari bangsa Boan
sahingga marika djadi kabandjiran dengen oewang dan tida ada poenja tempat lagi boeat taro. Boekan sadja bank asing tida bajar deposito renten tapi djoega kenaken marika ongkos simpennja itoe oewang di marika poenja bank. Apa jang depositor ingin adalah bank asing boeat trima sadja apa jang dititipken, dan marika bajar apa jang bank asing minta. Bank asing di itoe
koetika ada trima deposito bangsa Tionghoa satoe djoembla dari doea belas billion dollar. Biarpoen ada sekian dari ini soedah ditarik poelang, tapi dalem tempo sapoeloe atawa lebih taon satoe goendoekan dari kaoem military dan ambtenaar, seperti Feng Kuo-Chang, Wang Chan-yuan, Li Shun, dan Tsao Kun, telah pentjet dari kas negri dan masing-masing telah dapetken
satoe kakaja'an jang tida halal dari barangkali sapoeloe millioen. Sebab marika ingin jang itoe harta jang tida halal bisa djadi poenjanja boeat selamanja, marika, poen, taro oewangnja di Bank asing. Dari itoe sedari taon 1911 boleh dikata tida ada penamba'an atawa pengoerangan dari itoe djoembla jang bangsa Tionghoa ada taro deposito di bank asing. Rentennja jang bank asing bajar boeat ini doea belas billion deposito ada sanget ketjil sekali, boleh dikata tida dari ampat atawa lima percent, semen
tara itoe bank kapan kasi pindjem oewang dari itoe djoembla pada handelaar ketjil di Tiongkok dengen renten sataon, dari toedjoe sampe lebih dari sapoeloe percent. Dus bank asing, dengen zonder soesa lagi selaennja poeterkcn itoe oewang, telah ambil kapitaal Tionghoa dan dapetken renten dari sitoe.

Itoe kaoentoengan taonan jang bermillioenan dari orang
Tionghoa poenja deposito dalem bank asing ada satoe kahilangan
jang tida kaliatan. Alesannja penaroan oewang dari orang biasa

